
Ny ekipan’ny Tam Anosibe teny amin’ny kianja Makis.

Ankoay 3x3 Malagasy nanainga tetsy Ivato.

Ny sendikalista Fama R. (faha-4 avy ankavanana) tetsy Anosy.

MAHABo, MoroNDAvA, BELo TSiriBiHiNA

Mirongatra izay tsy izy ny asan-dahalo

N
andritra ny fampie-
lezan-kevitra sy ny
fifidianana ary mbo-

la mitohy hatramin’izao,
mirongatra ny asan-da-
halo ato amin’ny faritra
Menabe, indrindra fa ny
ao amin’ny distrikan’i Mo-
rondava sy Mahabo ary
Belo sur Tsiribihina. Tran-
gana fanafihana roa isan’
andro no heno, indrindra
fa ny ao amin’ny kaomi-
nina Analaiva sy Ankili-
valo, ka omby an-jatony
no lasa isan’andro ara-
hina vono olona sy fakana
an-keriny vehivavy. Raha
ny tranga nisy ny alin’ny
talata hifoha alarobia dia
fanafihan-dahalo miisa 5
no indray nitranga ka
omby an-jatony no lasa
tao amin’ny kaominina
Analaiva, izay fanafihana
3 tamin’ny toerana 3
samy hafa : ny voalohany
tamin’ny 11ora alina ary
tamin’ny iray ora maraina
sy tamin’ny roa ora ma-
raiana, izay namoizana
ain’olona ary tao amin’ny
kaominina Bemanonga
ny iray tao amin’ny fokon-
tany Marofototra. Nisy fa-
nafihana nahalasa omby
kalesa roa koa tao amin’
ny kaominina Bezezika ;
toy izany hatrany no tran-
ga nisy hatreto, izay efa
niainana hatramin’izay,
saingy nirongatra be nan-
dritra ny fotoanan’ny fifi-
dianana teo, ka manao

Fiba 3x3 Africa Cup 2023

Lasa any Egypte ny Ankoay 3x3 lahy sy vavy

¼-dalana Coupe de Madagascar Rugby

Hifanehatra amin’ny 3FB ny Tam Anosibe amin’ny alahady

Dahalo tratra tany amin’ny faritra Menabe.

antso avo ny vahoaka,
satria na dia manao ny
ainy tsy ho zavatra aza
ireo mpitandro filaminana
aty dia tsy afa-manoatra
ary efa maro ireo mpitan-
dro filaminana lavo am-
perin’asa, satria dia tra-
tran’ny be noho vitsy,
noho ireo dahalo maro
sady efa mampiasa fitao-
vana mahery vaika mitovy
amin’ny an’ny mpitandro
filaminana, izay tsara ho
marihina fa tsy fantatra
hatreto hoe iza no ma-
matsy ireo dahalo, ankoa-
tran’ireo basin’ny mpitan-
dro filaminana lavon’ireo
dahalo, ka lasan’ireo tsy
matahotody ny fitaovana.
Isan’ny mahagaga ny

mpanao gazety aty an-
toerana koa ny fomba fia-
san’ny lehiben’ny mpitan-
dro filaminana sasany, sa-
tria miezaka mamono afo
ka mandefa vaovao amin’
ireo mpanao gazety sa-
sany ao Antananarivo mi-
laza fa efa mirotsaka an-
tsehatra manara-dia,
saingy tsy hita ny vo-
katr’izany ary tsy mahazo
vaovao avy amin’ny tom-
pon’andarikitry ny filami-
nana mihintsy ny mpanao
gazety aty an-toerana .
Ny tena fototry ny olana
anefa dia eo ny disadi-
sam-piarahamonina ary
indrindra ny tsy faham-
pian’ny mpitandro filami-
nana miasa aty amin’ny

faritra, koa manao antso
avo ny vahoaka hoe :
avereno aty amin’ny fari-
tra Menabe ny Colonel
Faneva sy ny ekipany
hiady amin’ny dahalo, fa
tsy avela hiodinkodina
eny amin’ny kianjan’ny 13
mey fotsiny. Nametraka
fanontaniana moa ny olo-
na hoe : tena hiaro ny va-
hoaka sy ny fananany
marina ve ny mpitandro fi-
laminana eto amintsika sa
hiaro mpanam-bola sy ny
fananany ? Tsy mbola
misy vahaolana na fan-
draisana andraikitra ha-
treto ireo tompon’andrai-
kitra aty an-toerana, fa dia
toa mangina tanteraka :
na ireo olom-boafidy, na
ny olom-boatendry, fa dia
ny vahoaka no mandry
tsy lavo loha isan’andro.
Hatreto dia miady irery
ireo mpitandro filaminana
eny ifotony, satria ny
olombelona sy ny fitao-
vana tsy ampy, ka raha
mba mitaraina dia famin-
dran-toerana no valiny.
Ny ben’ny tanàna sy ny
solombavambahoaka dia
tsy misy sahy miteny na
mitaraina, satria mataho-
tra ho esorina tsy ho TGV,
ka tsy afaka mitondra ny
loko volomboasary int-
sony amin’ny fifidianana
manaraka eo raha hisy.

Nanainga teny Ivato ta-
min’ny talata 28 novam-
bra teo ho any Egypte,
hiatrika ny fifaninanana «
FIBA 3x3 Africa Cup –
Cairo », izay ho tonto-
saina amin’ny zoma 01
desambra ka hatramin’ny
03 desambra 2023 ao
amin’ny kianja « Com-
plexe Sportive Caire Sta-
dium » any Egypte ny
Ankoay 3x3 lahy sy vavy
2023. Toy izao ireo fanda-
haran-dalao manokana
hiseharan’ny Malagasy :
Ankoay vehivavy 01 des-
ambra 2023 (18h15 mala-
gasy) : Madagascar #

Maroc. 02 desambra
2023 (17h00 malagasy) :
Bénin # Madagascar,
(22h05 malagasy) : Ma-
dagascar # Kenya. An-
koay lehilahy 01
desambra 2023 (16h25
malagasy) : Madagascar
# Maroc, (19h30 mala-
gasy) : Kenya # Mada-
gascar, 02 desambra
2023 (18h15 malagasy) :
Bénin # Madagascar. Ma-
rihana fa azo harahina mi-
vantana ao amin’ny «
chaîne YouTube de
FIBA3x3 » ireo lalao rehe-
tra hiseho amin’izany. 

Rainilita

Miditra amin’ny lalao am-
pahefa-dalana amin’ny
alahady 03 desambra
2023 ho avy izao, ny fifa-
ninanana « Coupe de Ma-
dagascar de Rugby 2023
» ka mazava loatra, fa ny
kianja Makis Andohatape-
naka toy ny mahazatra
hatrany, no mandray an’
izany hetsika izany. Tao-
rian’ny « match de bar-
rage » natrehany tamin’ny
alahady teo dia hifanan-
drina avy hatrany amin’ny

ekipan’ny 3Fb Fahasala-
mana ny Tam Anosibe.
Fandaharan-dalao 09:00-
Usca Commune # Tfa
Anatihazo, 11:00-Usa An-
kadifotsy # Ftm Manjaka-
ray, 13:00-Tam Anosibe

# 3Fb Fahasalamana,
15:00-Cosfa Miaramila #
Tfma Ankasina. Tsy miova
ny vidim-pidirana (ankizy
: 1000 Ar, lehibe : 3000 Ar,
tribune 10.000 Ar).

Rainilita

Sendikalista sy ny asa

Naaton’ny fitsarana ny famindran-
toerana an’i Fama, SSM

Nitory teny amin’ny filankevi-panjakana ny sendikalista
Fama Razafimahazo, sendikalista miasa ao amin’ny
Antenimierandoholona, noho ny famindran-toerana
azy misy ambadika politika. Nivoaka ny didy avy
amin’izany fitsarana izany, nandresy ity sendikalista ity,
naaton’ny filankevi-panjakana ny famindran-toerana
azy, hiasa any Antsiranana faritra Diana. Didy nivoaka
nandritra ny fotoam-pitsarana ny talata 28 novambra
2023 teo io tetsy Anosy. Nilaza ho afa-po tamin’ny didy
ity mpitarika sendika eo anivon’ny Antenimierandoho-
lona ity, izay sady Sekretera jeneraly lefitry ny SSM, na
Firaisankinan’ireo Sendika eto Madagasikara. Aoka
ajanona amin’izay ny antsojay amin’ny mpitarika sen-
dika sy sendikalista rehetra, hoy Fama Razafimahazo,
notronin’ireo sendikalista maro nandritra izany fotoam-
pitsarana izany.

Stefa

Manakara

Navitrika tamin’ny tolo-tanana
ho an’ny mpanakanto Dat’Kotry

Navitrika ny tany Manakara faritra Fitovinany tamin’ny
fanaovana tolo-tanana, na telethon ho an’ny mpana-
kanto Dat’Kotry, izay marary mitsabo tena aty an-dre-
nivohitra amin’izao fotoana. 2.709.343 Ariary no
voaangona tany Manakara. Nitohy ny fitia tsy mba
hetra tany Manakara ho fanohanana amin’ny fitsa-
boana an’i Dat’Kotry, tsaboina ao amin’ny Hopitaly Mia-
ramila Soavinandriana Antananarivo. Hatolotra ny
fiakanaviana ireo vola ireo, hoy ny mpikarakara. Ireto
farany izay nilaza fa tsy nisy sakantsakana ny fanatan-
terahana ny Téléthon nataon'izy ireo tany an-toerana.
Anisan’ny mpanakanto malaza amin’ny faritra Fitovi-
nany sy Atsimo Atsinanana iny ity mpanakanto ity ary
tsy any ihany, fa saika manerana ny Nosy ihany koa.

Niaina

Tolo-tanana ho an’i Dat’Kotry tany Manakara.


